
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 17-Ի N 743-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ 
ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	      1. ՀՀ տարածքային կառավարման և ենթակառուցվածքների նախարարություն
	23.08.2022 թ.

	
	N ԳՍ/15.3/22210-2022 գրություն

	Առաջարկում ենք նախագծի հավելված 1-ի 3-րդ կետում նշված «այլ ծառայություններ» եզրույթը հստակեցնել՝ նշելով թե ինչ ծառայությունների մասին է խոսքը։
	Չի  ընդունվել։
 Նշված ծառայությունները կարող են լինել բազմազան, օրինակ, խորհրդատվություն և այլն։

	Նախագծի հավելված 1-ի 7-րդ կետի 2-րդ ենթակետի «տունայց» բառը փոխարինել «տնայց» բառով։
	Չի ընդունվել։ 
Մի շարք իրավական ակտերում օգտագործվում է «տունայց տերմինը։

	      2․ Վայոց Ձորի մարզպետարան
	23.08.2022 թ.

	
	N ԳՍ/15.3/22210-2022 գրություն

	Հաշվի առնելով, որ  ծանր առողջական  խնդիրներ ունեցող երեխաների ընտանիքների համար չափազանց  դժվար է ընտանեկան պայմաններում  խնամել իրենց  երեխաներին, առաջարկում ենք՝ մինչև  շուրջօրյա մասնագիտացված  հաստատությունների  բեռնաթափումը՝ մարզերում ստեղծել   այլընտրանքային՝ ընտանեկան  մոդելին մոտ (ՍՕՍ մանկական գյուղեր)  շուրջօրյա  խնամքի   մասնագիտացված փոքրիկ  կենտրոններ, որտեղ  նեղ մասնագետների   միջոցով կիրականացվի  միայն  առողջական ծանր  խնդիրներ ունեցող երեխաների խնամքը,   որին   կարող   են մասնակցել  նաև  շահառու երեխաների  ծնողները, կամավորներ: Կենտրոնները  կարող   են   գործել  ոչ  միայն պետբյուջեի, այլև բարեգործական հիմնադրամների,   համայնքի,  անհատ անձանց  ֆինանսական  ներդրումների  հաշվին: 
	Չի ընդունվել։ 
Առաջարկը դուրս է Նախագծի առարկայի շրջանակներից։ Բացի այդ նշված ծրագրի շահառու կարող են հանդիսանալ նաև այն երեխաները, ովքեր հայտնվել են կյանքի դժվարին իրավիճակում և ունեն ցերեկային խնամքի կենտրոնում մասնագիտական աջակցություն ստանալու անհրաժեշտություն:

	         Մինչև  շուրջօրյա մասնագիտացված  հաստատությունների  բեռնաթափումը՝ ապահովել  ընտանիքում առողջական ծանր  խնդիրներ ունեցող երեխաների համար համապատասխան  միջավայրի առկայությունը  (կենցաղային պայմաններ, առողջական խնդրին համապատասխան սարքավորումներ, զարգացմանն անհրաժեշտ  միջոցներ), օրինական  ներկայացուցիչների մասնագիտական  վերապատրաստումը, համապատասխան մասնագետի կցումը՝ ամենօրյա  հսկողության և  մասնագիտական աջակցության համար:
        Նախագծում առաջարկվող   ցերեկային խնամքի  ծառայություններն ավելի նպատակահարմար են սոցիալական դժվարություններ  և առողջական թեթև խնդիրներ  ունեցող երեխաների  համար: Եվ, հաշվի առնելով, որ  նման կենտրոնները  գործելու  են  կարճաժամկետ և  ֆինանսավորվելու են  պետության կողմից պատվիրակված  լիազորություններ իրականացնող ՀԿ-ների կողմից՝ ծրագրի ավարտից  հետո առողջական լուրջ խնդիր ունեցող երեխաների հետագա ճակատագիրը հայտնվելու է անորոշության մեջ:

	Չի ընդունվել։ 
Առաջարկը դուրս է Նախագծի առարկայի շրջանակներից։

	      3. Երևանի քաղաքապետարան
	23.08.2022 թ.

	
	N ԳՍ/15.3/22331-2022 գրություն

	Առարկություններ չունենք։ 
	Ընդունվել է ի գիտություն։

	4.Կրթության, գիտության, մշակույթի և սպորտի նախարարություն
	19.08.2022 թ.

	1. 
	N 01/09.1/19951-2022 գրություն

	      Նախագծում հստակ չեն ներկայացված առաջարկվող մեխանիզմները և ծրագրի իրականացման արդյունքներն ու ցուցիչները՝ հաշվի առնելով երեխայի՝ ընտանիքում ապրելու իրավունքի գերակայությունը և հաստատությունում շուրջօրյա խնամքի ժամանակավոր բնույթի անհրաժեշտությունը:
	Չի ընդունվել։
Նախագծով կարգավորվում է ծրագրի նպատակը, շահառուները, անհրաժեշտ միջոցառումները և ծրագրի իրականացման կարգը։

	       Առաջարկվում է ծրագրում հղում տալ Հայաստանի Հանրապետության կառավարության 2021 թվականի փետրվարի 11-ի «Պարտադիր կրթությունից դուրս մնացած երեխաների բացահայտման և ուղղորդման կարգը սահմանելու մասին» N 154-Ն որոշմանը և դրանով նախանշված միջգերատեսչական համագործակցությանը։
	Չի ընդունվել։
Նախագծում տրվել է հղում համապատասխան օրենքին։

	5.ՀՀ մարդու իրավունքների պաշտպան
	17.08.2022 թ.

	
	N  01/13.1/4287-2022 գրություն

	Դիտողություններ և առաջարկություններ չկան։
	Ընդունվել է ի գիտություն։

	6. ՀՀ առողջապահության նախարարություն
	17.08.2022 թ.

	
	N ԱԱ/03.2/20006-2022 գրություն

	«Երեխայի իրավունքների մասին» օրենքի 12-րդ հոդվածի 3-րդ մասի` Կառավարությունը հաստատում է երեխաների շուրջօրյա խնամք և պաշտպանություն իրականացնող հաստատություններում խնամվող երեխաների՝ ընտանիքների հետ վերամիավորման կազմակերպման և ընտանիքներից երեխաների բաժանման ռիսկերի կանխարգելման ծրագրերը: Նախագծի Հավելված 2-ով հաստատվում է Հայաստանի Հանրապետության շուրջօրյա խնամք և պաշտպանություն իրականացնող պետական հաստատությունների ցանկը: Հաշվի առնելով հիշյալը` առաջարկում ենք համապատասխան պետական հաստատությունների ցանկը սահմանել Հավելված 1-ի շրջանակներում: 
	Չի ընդունվել։
ՆՆպատակն աանհասկանալի է։

	7.ՀՀ ֆինանսների նախարարություն
	24.08.2022 թ.

	
	N  01/8-3/14897-2022 գրություն

	Նախագծով առաջարկվում է ՀՀ կառավարության 2014 թվականի հուլիսի 17-ի «Հայաստանի Հանրապետության խնամք և պաշտպանություն իրականացնող շուրջօրյա հաստատություններում խնամվող երեխաների վերադարձն ընտանիքներ կազմակերպման (բեռնաթափում) և երեխաների մուտքը հաստատություններ կանխարգելման ծրագիրը հաստատելու մասին» N 743-Ն որոշման (այսուհետ՝ Որոշում) մեջ կատարել փոփոխություն, որի արդյունքում հստակեցվում է շահառուների շրջանակը և հաստատությունների ցանկը: 
Այդ կապակցությամբ հայտնում ենք, որ Որոշման հիմքով իրականացվում է ՀՀ պետական բյուջեի «1141 Ընտանիքներին, կանանց և երեխաներին աջակցություն» ծրագրի «11002 ՀՀ երեխաների շուրջօրյա խնամք և պաշտպանություն իրականացնող հաստատություններում խնամվող և հաստատությունում հայտնվելու ռիսկի խմբում գտնվող երեխաների ընտանիք վերադարձնելու և մուտքը հաստատություններ կանխարգելելու ծառայություններ» միջոցառումը, որի մասով 2023-2025 ՄԺԾԾ,  ինչպես նաև ՀՀ 2023 թվականի պետական բյուջեի հայտով ֆինանսական միջոցներ նախատեսված չեն: 
	Ընդունվել է ի գիտություն։
Հիմնավորումը խմբագրվել է։


	ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Սույն պարագայում Նախագծի N 1 հավելվածի 9-րդ կետով ՀՀ աշխատանքի և սոցիալական հարցերի նախարարությանը վերապահված է շահառուների սոցիալական կարիքների գնահատման կարգը սահմանելու լիազորությունը, մինչդեռ սահմանադրաիրավական վերոնշյալ նորմի ուժով Սահմանադրությամբ նախատեսված մարմիններին ենթաօրենսդրական ակտ ընդունելու լիազորություն գործնականում կարող է վերապահվել բացառապես օրենքով, ուստի ներկայացված Նախագծով ՀՀ աշխատանքի և սոցիալական հարցերի նախարարությունը չի կարող օժտվել շահառուների սոցիալական կարիքների գնահատման կարգը սահմանելու լիազորությամբ: 
Այս համատեքստում Նախագծով առաջարկվող վերոնշյալ դրույթը լրացուցիչ պարզաբանման անհրաժեշտություն ունի:
	Չի ընդունվել։
«Երեխայի իրավունքների մասին» օրենքի 12-րդ հոդվածի 3-րդ մասով՝ Կառավարության վերապահվել է լիազորություն հաստատելու համապատասխան ծրագրերը, իսկ Կառավարությունը լիազորել է ԱՍՀՆ-ին հաստատելու շահառուների սոցիալական կարիքների գնահատման կարգը։

	8. ՀՀ արդարադատության նախարարություն
	07.09.2022 թ.

	
	N /27.3/39489-2022 գրություն

	«Հայաստանի Հանրապետության կառավարության 2014 թվականի հուլիսի 17-ի N 743-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է նոր խմբագրությամբ շարադրել Հայաստանի Հանրապետության կառավարության 2014 թվականի հուլիսի 17-ի N 743-Ն որոշումը (այսուհետ՝ Որոշում), որի արդյունքում առաջանում են մի շարք անհստակություններ, մասնավորապես՝ նախատեսվում է նոր խմբագրությամբ շարադրվող Որոշման վավերապայմաններում թողնել 2014 թվականի հուլիսի 17-ին ընդունված նորմատիվ իրավական ակտի վավերապայմանները, նախատեսվում է ուժի մեջ մտնելու ժամկետ և հանձնարարական՝ իրավական ակտի ընդունման վերաբերյալ, մինչդեռ՝ հարկ է նկատի ունենալ, որ նախատեսված կարգավորումների ինկորպորացման արդյունքում պարզ չի լինի, թե երբ են ուժի մեջ մտնելու նախատեսված կարգավորումները, և ինչ ժամկետում պետք է ընդունվի 3-րդ կետով նախատեսված իրավական ակտը: Նշվածը հաշվի առնելով՝ գտնում ենք, որ անհրաժեշտ է ուժը կորցրած ճանաչել Որոշումը և Որոշման 1-ին կետով հաստատված ծրագիրը (այսուհետ՝ Ծրագիր) հաստատել նոր իրավական ակտով:
	Ընդունվել է մասամբ։
Նախագիծը խմբագրվել է։

	Որոշման 1-ին կետի 2-րդ ենթակետով նախատեսվում է հաստատել Հայաստանի Հանրապետության շուրջօրյա խնամք ու պաշտպանություն իրականացնող պետական հաստատությունների ցանկը՝ համաձայն N 2 հավելվածի: Այս կապակցությամբ հարկ է նկատի ունենալ ՀՀ Սահմանադրության 6-րդ հոդվածի 2-րդ մասը, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Տվյալ դեպքում, Որոշման նախաբանում հղում է կատարվել «Երեխայի իրավունքների մասին» օրենքի 12-րդ հոդվածի 3-րդ մասին, որը լիազորում է ՀՀ կառավարությանը հաստատել միայն երեխաների շուրջօրյա խնամք և պաշտպանություն իրականացնող հաստատություններում խնամվող երեխաների՝ ընտանիքների հետ վերամիավորման կազմակերպման և ընտանիքներից երեխաների բաժանման ռիսկերի կանխարգելման ծրագրերը, ուստի գտնում ենք՝ Որոշման 1-ին կետի 2-րդ ենթակետով՝ Հայաստանի Հանրապետության շուրջօրյա խնամք ու պաշտպանություն իրականացնող պետական հաստատությունների ցանկի հաստատումը խնդրահարույց է: Միևնույն ժամանակ, Որոշման վերնագրից, Որոշման 1-ին կետի 1-ին ենթակետից և Ծրագրի վերնագրից անհրաժեշտ է հանել «Հայաստանի Հանրապետության» բառերը՝ Որոշումը լիազորող նորմին համապատասխանեցնելու նպատակով:
	Ընդունվել է մասամբ։
Նախագիծը խմբագրվել է։

	Որոշման 3-րդ կետով լիազորություն է տրվում Հայաստանի Հանրապետության աշխատանքի և սոցիալական հարցերի նախարարին՝ սույն որոշումն ուժի մեջ մտնելուց հետո եռամսյա ժամկետում հաստատել սույն որոշման N 1 հավելվածով նախատեսված սննդային փաթեթի կազմը և դրա չափաքանակը:  Ծրագրի 9-րդ կետով նախատեսվում է, որ շահառուների սոցիալական կարիքների գնահատման կարգը սահմանում է Հայաստանի Հանրապետության աշխատանքի և սոցիալական հարցերի նախարարությունը: Այս կապակցությամբ հարկ է նկատի ունենալ, որ նշված իրավական ակտերով կարգավորվող հարաբերությունները վերաբերելու են նաև այն երեխաներին, ովքեր հայտնվել են կյանքի դժվարին իրավիճակում և ունեն ցերեկային խնամքի կենտրոնում մասնագիտական աջակցություն ստանալու անհրաժեշտություն, հետևաբար դրանք պետք է ընդունվեն նորմատիվ իրավական ակտի տեսքով: Նշվածը հաշվի առնելով գտնում ենք, որ դրանց ընդունումն առանց օրենքով լիազորող նորմի առկայության խնդրահարույց է: Բացի այդ, վերանայման կարիք ունի «Հայաստանի Հանրապետության աշխատանքի և սոցիալական հարցերի նախարարություն» ձևակերպումը՝ նկատի ունենալով, որ համապատասխան իրավական ակտը պետք է ընդունվի լիազոր մարմնի ղեկավարի կողմից: 
	Ընդունվել է։
Խմբագրվել է։

	Ծրագրի մի շարք կարգավորումներ վերաբերում են ընտանիք երեխաների վերադարձին: Նկատի ունենալով լիազորող նորմը, Ծրագրի վերնագիրը՝ գտնում ենք, որ Ծրագրով վերադարձին վերաբերող կարգավորումներն անհրաժեշտ է վերանայել, քանի որ դրանք պետք է վերաբերեն ընտանիքի հետ վերամիավորմանը:
	Ընդունվել է։
Խմբագրվել է։

	Ծրագրի 2-րդ կետի համաձայն՝ երեխայի՝ ընտանիքում ապրելու իրավունքի ապահովման, շուրջօրյա հաստատություններ երեխաների մուտքի կանխարգելման նպատակով Հայաստանի Հանրապետության աշխատանքի և սոցիալական հարցերի նախարարությունը 2006 թվականից իրականացնում է Հայաստանի Հանրապետության երեխաների խնամք և պաշտպանություն իրականացնող հաստատություններում (այսուհետ` հաստատություն) խնամվող երեխաներին ընտանիքներ վերադարձնելու ծառայություններ: 2020 թվականից ծառայություններն իրականացվում են  Հայաստանի Հանրապետության բոլոր մարզերում և Երևան քաղաքում՝ ոլորտային հասարակական կազմակերպություններին պետության կողմից պատվիրակման միջոցով։ Այս կապակցությամբ հարկ է նկատի ունենալ ՀՀ Սահմանադրության 182-րդ հոդվածի 2-րդ մասի համաձայն՝ պետական մարմինների լիազորությունների առավել արդյունավետ իրականացման նպատակով դրանք օրենքով կարող են պատվիրակվել տեղական ինքնակառավարման մարմիններին։ Բացի այդ, «Երեխայի իրավունքների մասին» օրենքի 3-րդ հոդվածի համաձայն՝ երեխայի իրավունքների պաշտպանությունն իրականացնում են լիազորված պետական և տեղական ինքնակառավարման մարմինները: Պետությունը համապատասխան մարմինների միջոցով համագործակցում է երեխայի իրավունքների պաշտպանությանը նպաստող անձանց և հասարակական միավորումների հետ: Վերոնշյալ դրույթներից բխում է, որ պետական մարմինների լիազորությունները կարող են պատվիրակվել տեղական ինքնակառավարման մարմիններին, այն էլ՝ օրենքով, իսկ հասարակական միավորումների հետ պետությունը համապատասխան մարմինների միջոցով իրականացնում է համագործակցություն: Նշվածը հաշվի առնելով՝ անհրաժեշտ է կարգավորումը վերանայել:
	Ընդունվել է։
Խմբագրվել է։

	Ծրագրի 5-րդ կետի 1-ին ենթակետի «Հայաստանի Հանրապետության կառավարության 2014 թվականի հուլիսի 17-ի N 743-Ն որոշման» բառերն անհրաժեշտ է փոխարինել «սույն որոշման» բառերով: 
	Ընդունվել է։
Խմբագրվել է։

	Ծրագրի մի շարք կետերում կիրառվում է «շահառուների ընտանիքների» ձևակերպումը: Այս կապակցությամբ հարկ է նկատի ունենալ Ծրագրի 5-րդ կետի 1-ին ենթակետը, որով Ծրագրի շահառու են համարվում նաև Որոշման 2-րդ հավելվածով հաստատված ցանկի հաստատություններում խնամվող երեխաների ընտանիքները, ուստի կարգավորումների արդյունքում ստացվում է, որ դրանք վերաբերում են երեխայի ընտանիքի ընտանիքին: Նշվածը հաշվի առնելով՝ անհրաժեշտ է կարգավորումները վերանայել:
	Ընդունվել է։
Խմբագրվել է։

	Ծրագրի 11-րդ կետն առաջարկում ենք խմբագրել՝ նկատի ունենալով, որ միտքն անհասկանալի է, մասնավորապես՝ «և դրամաշնորհային մրցույթում հաղթող ճանաչվելու դեպքում, որի շրջանակներում կհաստատվի սույն ծրագրից բխող, սակայն տվյալ տարվա ընթացքում լրացուցիչ կարիքահեն գործողություններ ևս բովանդակող միջոցառումների նկարագիրը» ձևակերպումը: Բացի այդ, անհրաժեշտ է հստակեցնել, թե ում կողմից պետք է հաստատվի միջոցառումների նկարագիրը:
	Ընդունվել է։
Խմբագրվել է։

	ՀՀ վարչապետի աշխատակազմի սոցիալական հարցերի վարչություն
	13.09.2022 թ.
N 02/11.7/31329-2022 գրություն

	1. Ծրագրի  5-րդ կետի 2-րդ ենթակետում «կյանքի դժվարին իրավիճակում հայտնված երեխաները և նրանց ընտանիքները, որոնց ծնողները ….» արտահայտությունը խմբագրման կարիք ունի:  
	[bookmark: _GoBack]Ընդունվել է։
Խմբագրվել է։

	2. Ծրագրի 7-րդ կետի 7-րդ ենթակետում  և 8-րդ կետի 4-րդ ենթակետում «ծառայության» բառը առաջարկում ենք նշել հոգնակի թվով, քանի որ հնարավոր է, որ երեխային ցերեկային կենտրոնում տրամադրվեն մեկից ավելի ծառայություններ:
	Ընդունվել է։
Խմբագրվել է։

	3. Ծրագրի 11-րդ կետում նշված «....և դրամաշնորհային մրցույթում հաղթող ճանաչվելու դեպքում, որի շրջանակներում կհաստատվի սույն ծրագրից բխող, սակայն տվյալ տարվա ընթացքում լրացուցիչ կարիքահեն գործողություններ ևս բովանդակող միջոցառումների նկարագիրը» արտահայտության մեջ անհրաժեշտ է հստակեցնել, թե ում կողմից պետք է հաստատվի միջոցառումների նկարագիրը: Հարկ է նշել, որ տվյալ դիտողությունը արվել է նաև արդարադատության նախարարության կողմից, թեև ամփոփաթերթում նշված է, որ դիտարկումը ընդունվել է և խմբագրվել է, սակայն ծրագրի տվյալ կետը մնացել է անփոփոխ:
	Ընդունվել է։
Խմբագրվել է։






